
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

কতক্ষণে তবে কালী বিঘোর বদনা

হেরিলা সে রণ ক্ষেত্র ফিরাইয়া আঁখি;

নয়নের রোষ রাগ চমকিল যেন

বিদ্যুৎ, অরির মনে। দূরে ভয়ঙ্করী,

হেরিলা সে রক্তবীজে, যুঝিতেছে বীর

নিদাঘ অনল সম প্রভূত প্রভাবে।

ঝঞ্ঝাবাত তোড়ে আসি আক্রমিলা তারে

তবে চণ্ডী; মহাযুদ্ধ বাজিল দুজনে।

স্তম্ভিত সংসার হলো উভয়ের দাপে।

উভয়ের অস্ত্রাঘাত উভয়ে বারিতে

লাগিলা ফলকে; ক্রোধে অধীরা দুজনে।

হানিলা প্রখর শর গর্জ্জি তবে ভীমা,

রক্তবীজ ডানি করে; ছাড়িলা অমনি

অর্দ্ধ আকর্ষিত ছিলা কাতরে বীরেশ।

মহা ক্রোধানলে তবে জ্বলিয়া উঠিলা,

লোহিত হইল গাঢ় সে তাম্র বরণ;

প্রবাল অচল যেন বালার্ক কিরণে।

লোহিত হইল গাড় সে তাম্র বরণ;

থর থর করি অঙ্গ কাঁপিতে লাগিল।

বিকট চিৎকার তবে করি বীরবর,

প্রহারিলা ভীম গদা চামুণ্ডার হৃদে;

মূর্চ্ছিতা হইয়া সতী পড়িলা ভূতলে,

